
KOMUNIKATE PER MEDIA
Pérmbledhje 2014 e monitorimit té urbanizmit té Prishtinés:
Viti nismave té mira té mbetura né tentativé

Né mars té kétij viti, Ambasada e Mbretérisé sé Bashkuar né Prishting, Komuna e Prishtinés dhe
0JQ EC Ma Ndryshe zyrtarizuan bashképunimin me nénshkrimin e njé memorandumi té
mirékuptimit, pérmes té cilit, mes tjerash u zotuan gé té jené partneré strategjik né zbatimin e
projektit “Transparenca Online e komunés sé Prishtinés”, duke vepruar né transparencé té ploté
dhe bashképunim té ngushté té ndérsjellté.

Komponenta themelore e kétij projekti né komunén e Prishtinés éshté monitorimi i punés sé
Drejtorisé sé Urbanizmit, Ndértimit dhe Mbrojtjes sé Mjedisit. Me kété projekt synohet ngritja e
nivelit té transparencés lokale né vendimmarrje pérmes monitorimit té ekzekutivit t& komunave
dhe raportimin pér praktikat e vendimmarrjes lokale. Pjesé e projektit éshté edhe asistenca
teknike pér vendosjen e rendit urbanistik né Prishting.

Dy shtyllat kryesore té monitorimit té drejtorisé sé urbanizmit jané ¢éshtjet gé lidhen me
urbanizmin dhe me mbrojtjen e trashégimisé kulturore e Prishtinés. Ndérsa, aktivitetet e
monitorimit gjaté kétij viti pérfshiné pjesémarrjen né cilésiné e monitouesit né takimet e
Asemblesé Komunale, né Drejtoriné e Urbanizmit, bordit té drejtoréve té Komunés sé Prishtinés,
pjesémarrjen né diskutimet publike rreth ¢éshtjeve urbanstike né komuné, si edhe hulumtimin e
céshtjeve gé ndérlidhen me rendin urbanistik né pérgjithési dhe parregullsité urbanistike,
zaptimet e hapésirés urbane, statusin ligjor té gendrés historike té Prishtinés né pérgjithési dhe
punét konservuese té disa ndértesave nén mbrojtje brenda késaj zone né vecanti.

Mé poshté po i pérmbledhim disa nga té gjeturat té dala gjaté procesit té monitorimit té
Urbanizmit té Prishtinés si dhe rekomandimet kryesore.

1. Né mars té kétij viti, EC Ma Ndryshe konstatoi se éshté njé numér i madh i lagjeve té
Prishtinés gé planet rregulluese i ka té skaduara (gjithsejt 8 sosh) por jané edhe shumé lagje
té tjera qé posedojné plane detaje té viteve té '70 dhe '80 té shekullit té kaluar, e qé s’jané
reviduar asnjéheré. Njé nga kéto lagje éshté edhe gendra historike e Prishtinés, e cila pér
shkak té késaj vuan nga degradimi urbanistik qé prej 15 vitesh.

- Meqgé asokohe ishin duke u punuar rregulloret e reja nga ligji pér Planifikim Hapésinor nga
Ministria e Mjedisit dhe Planifikimit Hapésinor, EC Ma Ndryshe, mes tjerash i rekomandoi
Drejtorisé sé Urbanizmit gé sapo té kryhej ky proces, té nis rishqyrtimin e menjéhershém té
planeve rregulluese té skaduara, por edhe té nis procedurat e rishikimit/hartimit té planeve
té reja pér lagjet e Prishtinés né té cilat jané né fuqi planet detaje urbanistike gé nga vitet
"70 dhe 80 té shekullit té kaluar.



Nga informatat e fundit qé kemi pasur nga Drejtoria e Urbanizmit t&€ Komunés sé Prishtinés,
del se ka pasur zhvillim né drejtim té rishqyrtimit té planeve rregulluese té skaduara dhe
hartimin e planeve té reja detaje urbanistike. Tashmé jané 4 lagje té Prishtinés, gé kishin
plane té skaduara e gé jané né proces té rishgyrtimit, si dhe éshté marré vendim pér
hartimin e planeve té reja detaje pér dy lagje té Prishtinés.

Diskutimet publike pér planet urbane té organizuara nga Komuna e Prishtinés nuk jané
gjithépérfshirése. Kété e vérejti EC Ma Ndryshe gjaté pjesémarrjes né cilésiné e monitoruesit
né disa nga kéto diskutimet publike rreth planeve urbanistike. Ményra e njoftimit té
gytetaréve dhe targetimi jogjithépérfshirés i grupeve té komunitetit ka prodhuar diskutime
publike me mbi 90% pjesémarrés té gjinisé mashkullore.

Pérfshirja e té gjitha grupeve té komunitetit né procesin e hartimit té planeve urbane éshté
kusht elementar i geverisjes demokratike. Andaj, EC Ma Ndryshe i rekomandoi Komunés sé
Prishtinés, qé ky proces, mes tjerash, té krijojé hapésiré pér grupet e komunitetit gé jetojné
té privuar nga infrastruktura dhe shérbimet adekuate publike, me géllim té rritjes cilésore té
pjesémarrjes qytetare né hartimin e planeve urbane. Po ashtu, Komunés iu rekomandua gé
té bashképunojé me organizatat e shogérisé civile pér organizimin dhe fasilitimin e
diskutimeve publike; té pérmirésojé ményrén e informimit té gytetaréve rreth mbajtjes sé
kétyre diskutimeve.

Diskutimet publike té zhvillohen né grupe té vogla (15-20 veté) brenda grupeve té caktuara
té komunitetit, brenda sé cilave komponenta e barazisé gjinore dhe e gasja pér personat me
nevoja té vecanta té konsiderohen si prioritete.

Trotuaret e Prishtinés vazhdojné té jené té zaptuara né shkallé t&€ madhe. Ky fakt doli né pah,
gjaté njé hulumtim té shkurtér né lidhje me problemet me té cilat pérballén pérdité
kémbesorét e Prishtinés, té cilin EC Ma Ndrshe e kreu né néntor té kétij viti. Me rezulatatet e
mbledhura gjaté kétij hulumtimi, EC Ma Ndryshe punoi hartat né té cilat shénohen pengesat
e evidentuara né rrugét e investiguara, si dhe ato mé karakteristiket ilustrohen me fotografi.
Kéto harta mund t'i gjeni né vegézén: http://ecmandryshe.org/?page=1,17,267

EC Ma Ndryshe ftoi Inspektoratin e Komunés sé Prishtinés gé té ndérmarré masa konkrete
pér largimin e té gjitha pengesave si dhe lirimin e trotuaréve pér shfrytézim té qytetaréve.

EC Ma Ndryshe publikoi déshmité shtesé té kaosit urban né gytetin e Prishtinés, pérmes
dokumentimit té parregullsive né lagjet Tophane dhe Dardania. Pér t'u véné né pah
parregullésité urbane éshté pérdorur njé metodologji hartézimi pér skanimin e ndértimeve
né terren, dhe identifikimin e regjistrimin e shkeljeve ndértimore. Hartén e kaosit urban pér
kéto dy lagje mund ta gjeni né linkun: http://ecmandryshe.org/?page=1,17,269.

Kjo harté vuri né pah problemet themelore té moskoordinimit institucional qé i kané dhéné
hapésiré veprimeve degraduese ndaj strukturés urbane té gytetit té Prishtinés. Edhe pas 15
vjetésh, Komuna e Prishtinés, nuk ka informata themelore pér fondin e ndértimeve né gytet.
Si pasojé e dokumentacionit té pasistemuar urbanistik, kadastral, té€ pronés dhe té tjera,
pamundésohet edhe evidentimi real i shkallés sé degardimit urban té gytetit. Pamundésia
pér té evidentuar gjendjen aktuale t& ndértimeve né gytet e ka shndérruar Prishtinén né
terren té pérshtatshém pér shkelje té vazhdueshme.



5. Né ndérlidhje me ligjin pér Legalizimin e Ndértimeve pa Leje, i cili prej shkurtit té kétij viti ka
hyré né fuqi, dhe me shqgetésim té vecanté né lidhje me trajtimin e ndértimeve pa leje
pérbrenda zonave té mbrojtura, EC Ma Ndryshe ka punuar njé harté ku ka evidentuar zona
té mbrojtura né gendrén historike té Prishtinés, bazuar né Ligjin pér Trashégiminé dhe listén
e trashégimisé kulturore né mbrojtje té pérkohéshme. Kjo harté tregon té gjitha ndértesat né
gytetin e Prishtinés qé jané né listén e trashégimisé kulturore pér mbrojtje té pérkohéshme,
si dhe perimetrin prej 50 metrash (bazuar né ligjin né fuqi pér Trashégiminé Kulturore) gé
pérbén zonat e mbrojtura rreth atyre ndértimeve.

- Gjaté pérgatitjes sé dokumentacionit té trajtimit té ndértimeve pa leje, u rekomandojmé té
gjitha komunave gé né koordinim té ploté me MMPH-né dhe MKRS-né, té hartojné harta té
tilla apo té ngjashme zonale. Hartén zonale pér gytetin e Prishtinés té pérgatitur nga EC Ma
Ndryshe, e gjeni né vegézén www.online-transparency.org.

6. Qendra Historike e Prishtinés numéron ditét e fundit, &shté raporti hulumtues, té cilin EC Ma
Ndryshe e publikoi né fillim té tetorit té kétij viti. Ky raport nxorri né pah shkallén e
degradimit té saj, aktivitetet e démshme né té dhe ngriti shqetésimin pér té ardhmen e saj.
Né raport u numéruan disa nga problemet gé e sollén “gendrén historike” té Prishtinés né
até gjendje. Né raport, mes tjerash, vecanérisht vihen né pah problemet qé ndérlidhen me
kufijté e padefinuar té gendrés historike dhe mbrojtja ligjore e munguar. Nga té gjitha
zhvillimet, kéto probleme rezultojné té jené ndér mé kritiket dhe gé 1éné mé sé shumti
hapésiré pér vazhdimin e degradimit té saj.

- EC Ma Ndryshe rekomandoi gé té ndérpriten pérkohésisht té gjitha aktivitetet ndértimore
né “Qendrén historike” té Prishtinés; té zbatohen masat ndéshkuese pér veprimtarité
démtuese dhe shkatérruese nga ana e organeve pérgjegjése; té pérshpejtohet procesi i
pércaktimit té kufijve té zonés historike té Prishtinés pérmes grupit punues té pérbashkét gé
tashmé éshté themeluar dhe funksionalizuar nga MKRS-ja; té futen né mbrojtje té
pérhershme ndértesat dhe térésité gé tash gjenden né listén e mbrojtjes sé pérkohshme; té
pércaktohen kufijt dhe t'i jepet status ligjor i zonés s&é mbrojtur “Qendrés historike” té
Prishtinés dhe té procedohet me hartimin e planit té konservimit dhe mé pastaj me planin e
menaxhimit té késaj zone.

- EC Ma Ndryshe éshté né pércjellje té vazhdueshme té ¢éshtjeve gé ndérlidhen me gendrén
historike té Prishtinés, dhe sé fundmi, informatat gé vijné nga MKRS-ja tregojné se ka pasur
njé zhvillim i vogél né kété drejtim. Grupi punues i themeluar nga MKRS-sé, i pérbéré nga
pérfagésues té MKRS-sé, MMPH-sé&, Komunés sé Prishtinés, IMMK-sé, QRKT-sé né Prishting,
CHwB-sé dhe UP-sé tashmé éshté takuar disa heré, edhe se éshté né proces e sipér té
grumbullimit dhe analizés sé dokumentacionit rreth gendrés historike. Ky grup punues, edhe
pse nuk dihet ende nése do té keté anétaré shtesé né formacionin aktual, si dhe nése do té
veprojé i vetém apo me ndihmén e néngrupeve té tjera, prioritet do ta keté pércaktimin e
kufijve té gendrés historike té Prishtinés.

7. As kété vit nuk pérfundon restaurimi i Xhamisé sé Carshisé né Prishtiné. Lénia e objektit né
gjendjen aktuale kontribuon né degradimin e tij.

- Andaj, EC Ma Ndryshe i béri ftesé institucioneve relevante gé té reagojné sa mé shpejté pér
té siguruar mjetet e nevojshme pér pérfundimin e projektit. Koordinimi jo i miré mes



institucioneve dhe mungesa e njé plani té& miréfillté dinamik té punéve kané prodhuar
situatén aktuale, gé po e vuan Xhamia e Carshisé dhe jo vetém.

8. Né fund té shtatorit té kétij viti, EC Ma Ndryshe pérmblodhi problemet e vazhdueshme me té
cilat po pérballet procesi i punéve konservuese té& Hamamit té Madh té Prishtinés, prej fillimit
i zbatimit té projektit té restaurimit né vitin 2009 e deri mé sot. Jané té tri fazat e punéve
konservuese gé jané pércjellur me probleme té shumta, prej parregullésive né zbatimin e
punéve nga kompanité e kontraktuara, devijimet nga projekti si pasojé e mungesés sé
mbikéqyrjes adekuate nga IMMK-ja dhe Komuna, moskoordinimit ndérinstitucional t& MKRS-
sé dhe Komunés sé Prishtinés, pérgjegjési e pérbashkét e té ciléve ishte ky projekt, punét gé
béheshin né kundérshtim té ligjit pér Trashégimi té Kosovés dhe normat profesionale té
punéve restauruese né pérgjithési, etj. Kjo ¢oi né ndérprerje té shumta, zvarritje dhe sé
fundmi gé dukshém kontribuojné né degradimin e métutjeshém té ndértesés s&é Hamamit té
Madh.

- Andaj, EC Ma Ndryshe rekomandoi gé té krijohet sa mé shpejté njé komision vlerésues nga
Drejtoria e Kulturés né Komunén e Prishtinés gé té vlerésohet démi nga veprimet jo
profesionale né ndértesén e Hamamit si dhe gé té ndérmerren masat té nevojshme
varésisht nga rezultatet e vlerésimit té punéve qé jané kryer deri tani.

9. Né vazhdén e hulumtimit té punéve konservuese dhe restaururese né objektet e
trashégimisé kulturore né Prishting, EC Ma Ndryshe hulumtoi arsyet e zvarritjes tre vjecare
(gé nga shtatorit 2011) té fillimit té restaurimit té Xhamisé sé Jashar Pashés né Prishtiné. Ky
éshté projekt gé financohet nga agjencia turke TIKA, té cilés po ashtu i éshté dhéné
pérgejgjésia e ploté e hartimit, administrimit dhe implementimit té projektit té restaurimit.
Né vitin 2012, Bashkésia Islame mbylli xhaminé pér besimtaré megé ajo pérbénte rrezik pér
shkak té problemeve strukturale gé i kishte. Iu deshtén 3 vjet TIKA-s gé té niste punét e
restaurimit, né ndérkohé qgé nuk ishin ndérmarré masa té sigurimit té saj, dhe kishte rrezik
té ishte pre e démtimeve nga qytetaré té pandérgjegjshém. Njé zvarritje e tillé e nisjes sé
punéve restauruese kontribuon né degradimin e métutjeshém té ndértesés sé Xhamisé sé
Jashar Pashés.

- EC Ma Ndryshe, mes tjerash i rekomandoi MKRS-sé gé t’i kushtojé réndési afateve kohore té
punéve restauruese dhe konservuese, pér té evituar vonesat e kétij lloji, sa heré gé
nénshkruan marréveshje pér puné konservuese pér trashégiminé kulturore.

Urbanizmi dhe trashégimia kulturore po kthehen né vémendjen e geverisé lokale té Prishtinés.
Pas viteve té gjata té neglizhencés dhe si pasojé akumulimit té problemeve, kéto dy sfera té
politikave publike jané trajtuar mé seriozisht gjaté vitit 2014. Komuna e Prishtinés ka shfaqur
interesim pér mbulimin e territorit t&¢ komunés me plane urbane, pérfshi edhe rishikimin e
planeve té vjetra. Né anén tjetér, me ministrité pérkatése té linjés, komuna po i zhvillon dy
procese té réndésishme, legalizimin e ndértimeve pa leje dhe trajtimin e Qendrés Historike té
Prishtinés. Né raport me hapésirén publike, komuna éshté treguar e vendosur pér té vepruar né
disa raste, ndérsa ka treguar se po zhvillon njé plan té pérgjithshém pér trajtimin e té gjitha
hapésirave publike né gytet, me fokus né trotuaret.

Né sferat e monitoruara nga EC Ma Ndryshe komuna e Prishtinés ende nuk ka ofruar zgjidhje
pérfundimtare dhe té géndrueshme. Viti 2014 ka gené vit i vullnetit té deklaruar dhe nismave té



mira té mbetura né tentativé pér té vendosur rend urbanistik né komuné. Viti 2015 duhet té jeté
vendimtar pér fatin urbanistik té Prishtinés, si dhe pér té kuptuar vendosmériné e komunés pér
té jetésuar premtimin pér njé gytet (komuné) mé té miré. Gjaté vitit té ardhshém, legalizimi i
ndértimeve pa leje dhe trajtimi i Qendrés Historike, bashk& me rishikimin dhe hartimin e
planeve urbane, duhet té sjellin ndryshime té dukshme né strukturén urbane té gytetit. Pér t'u
siguruar gé komuna e Prishtinés do t'i jetésojé premtimet né urbanizém dhe trashégimi
kulturore, EC Ma Ndryshe do té vazhdojé me aktivitetin monitorues dhe pérkujtues edhe gjaté
vitit 2015.

Projekti i EC Ma Ndryshe pér monitorimin e transparencés sé Drejtorisé sé& Urbanizmit,
Ndértimit dhe té Mbrojtjes sé Mjedisit t&é komunés sé Prishtinés do té vazhdojé té publikojé té
gjeturat e monitorimit pérmes komunikatave té rregullta dhe pérmes ueb-fages sé projektit, ku
té gjeturat postohen drejtpérdrejté nga monitoruesit. Té gjitha té gjeturat e monitorimit, pérfshi
komunikatat e rregullta dhe shumé informacione té tjera né lidhje me geveriné lokale té
Prishtines do té publikohen né ueb-fagen e projektit, www.online-transparency.org.

Ju falemnderit,

ark. Rozafa Basha, koordinatore e projektit

0JQ EC Ma Ndryshe

Rr. Saracét, Nr. 5 — Prizren

Rr. Perandori Dioklecian 14 Kati V (te Qafa), Prishtiné 10000
www.ecmandryshe.org & info@ecmandryshe.org

+381 38 224 967 & +381 29 222 771
rozafa.basha@ecmandryshe.org

British Embassy

Projekti “Transparenca online e komunave té Prizrenit, Mamushés dhe Prishtinés”
pérkrahet financiarisht nga Ambasada e Mbretérisé sé Bashkuar né Prishtiné.



